
Fagleg samarbeidsutval for rehabilitering ønsker å kome med følgande innspel. Innspelet gjeld 
punkt 5.4. Faglege samarbeidsutval (FSU) – nivå 3 i helsefellesskapet
 
FSU for rehabilitering har forståing for at det kan vere behov for å redusere talet på utval knytt 
til samarbeidsavtalen.
 
Det er viktig å merke seg Riksrevisjonens rapport om rehabilitering frå februar i år (2024), der 
det mellom anna er konkludert med følgande:

Rehabilitering er ett av helsevesenets svakeste områder. Det har vært kjent i mange år, 
men helsemyndighetene har ikke gjort nok. En satsing ble satt i gang i 2017, men tiltakene 
har ikke gitt resultater.

 
Rehabilitering vil vere ei viktig satsing framover for å møte framtidas utfordringar, jf. 
helsepersonellkommisjonens uro om kapasitet i helse- og omsorgstenestene.
 
Rehabilitering bidreg til at pasientar oppnår mest mogleg meistring av og sjølvstende i eige liv, 
og dermed redusert behov for helse-, omsorgs- og velferdstenester. Det er difor svært viktig at 
merksemda på rehabilitering i dei gjenverande utvala vert tydeleg. Dersom utvala får eit tydeleg 
mandat, der rehabilitering vert trekt fram, KAN rehabilitering få eit sterkare fokus. Viss ikkje, er 
vi uroa for at rehabilitering "druknar" i andre oppgåver. Det må bli etterspurt og rapportert på 
korleis ein jobbar med rehabilitering i dei ulike FSU og vere eit eige punkt i handlingsplanane.
 
Sjølv om ein i høyringsbrevet skriv at ein ser det som føremålstenleg at det vert jobba spesifikt 
med rehabilitering innanfor dei ulike fagfelta, er det også behov for å sjå meir overordna på 
fagfeltet rehabilitering. Mellom anna korleis ein skal utvikle samhandling, kompetanse osv. til 
beste for innbyggarane. Det er mykje som er likt når det gjeld rehabilitering, uavhengig av 
fagfelt/diagnose. Ein må ha tankar om korleis dette skal takast i vare.
 
Delavtale 1 – Samarbeid om koordinering av tjenester, samt innleggelse og utskrivning fra 
sykehus er viktig i eit rehabiliteringsløp og dei ulike FSU-ane må kjenne godt til denne avtalen.
 
Eit alternativ til å legge ned FSU for rehabilitering, er å slå dette saman med FSU for samarbeid 
om helsefremmede og forebyggende arbeid og la desse ha eit overordna ansvar for m.a. 
habilitering og rehabilitering.

